
PRAKATA

TIMBALAN KETUA PENGARAH 
PENGURUSAN PENGAJIAN TINGGI SWASTA
JABATAN PENGAJIAN TINGGI 
KEMENTERIAN PENDIDIKAN MALAYSIA

Assalamualaikum Warahmatullahi Wabarakatuh dan Salam Sejahtera,

Pembangunan garis panduan dan piawaian merupakan satu usaha berterusan ke arah 
mempertingkatkan pengurusan institusi pendidikan tinggi swasta (IPTS) melalui pengamalan 
terbaik sejajar dengan aspirasi menjadikan Malaysia sebagai hab pendidikan tinggi serantau 
dan antarabangsa.

Bagi menghadapi persaingan dan pasaran global, garis panduan yang dibangunkan ini bakal 
menjadi panduan bagi meningkatkan keyakinan pengurusan berkualiti, imej dan daya saing 
dalam penawaran pengajian tinggi swasta.

Garis panduan ini digarap berdasarkan kepada kepentingan semua pihak yang terlibat dalam 
Sektor Pengajian Tinggi Swasta. Justeru bagi mewujudkan amalan terbaik di kalangan IPTS, 
kesedaran dan usaha perlu digembleng secara berkesan dan menyeluruh untuk memacu 
pelaksanaan garis panduan dan piawaian ini. Panduan ini memerlukan komitmen yang tinggi 
daripada kesemua pihak khususnya IPTS dan pemegang taruh yang lain.

Menjadi harapan Pengurusan Pengajian Tinggi Swasta agar semua IPTS mengamalkan panduan 
ini serta memantapkan kualiti pengurusan IPTS ke arah meningkatkan kecemerlangan IPTS.

Sekalung penghargaan kepada semua pihak yang terlibat sama ada secara langsung atau tidak 
langsung dalam membangunkan dan menjayakan penerbitan garis panduan dan piawaian ini.  

Sekian. 

DATUK PROF. DR. ROZIAH BINTI OMAR

1.  PENGENALAN
 
 Garis panduan dan piawaian ini merupakan dokumen rujukan yang perlu diguna pakai dalam 
pengambilan pelajar antarabangsa oleh institusi pendidikan tinggi swasta (IPTS).  

2.  LATAR BELAKANG
 
 Selaras dengan teras keempat Pelan Strategik Pengajian Tinggi Negara (PSPTN) untuk 
menjadikan Malaysia sebagai hab kecemerlangan pengajian tinggi di peringkat antarabangsa, 
satu garis panduan bagi pengambilan pelajar antarabangsa adalah merupakan satu keperluan.
 
 Setiap IPTS yang bercadang untuk mengambil pelajar antarabangsa hendaklah mendapatkan 
kelulusan pengambilan pelajar antarabangsa dari Kementerian Dalam Negeri (KDN). Kelulusan 
tersebut akan dipertimbangkan berdasarkan perakuan daripada Kementerian Pendidikan 
Malaysia (KPM).

3.  TUJUAN 
  
Memberi panduan kepada pihak IPTS berkaitan pengambilan dan pengurusan pelajar 
antarabangsa. 

4.  SKOP 
 
 Garis panduan ini meliputi kriteria, piawaian dan tatacara bagi permohonan baru dan 
pembaharuan pengambilan pelajar antarabangsa di IPTS.

5.  TAFSIRAN
 
 Bagi maksud garis panduan dan piawaian ini, tafsiran istilah adalah seperti yang diperuntukkan 
di bawah Akta 555 dan Peraturan-Peraturan di bawahnya.

5.1 “fi yang ditetapkan”
 Fi yang dikehendaki supaya ditetapkan di bawah Akta 555.

5.2 “institusi pendidikan tinggi swasta”
  Organisasi atau institusi pendidikan, termasuklah Universiti atau Kolej Universiti atau 

kampus cawangan yang diluluskan dan didaftarkan di bawah Akta 555, yang tidak 
ditubuhkan atau disenggarakan oleh Kerajaan-

  (a) yang menyediakan pendidikan tinggi;
  (b) yang menyediakan pendidikan jarak jauh; atau
  (c)  yang menyediakan pendidikan tinggi atau pendidikan jarak jauh secara 

bergabung, bersekutu atau bekerjasama dengan–
   (i)  institusi pendidikan tinggi swasta yang diluluskan dan didaftarkan di 

bawah Akta 555;
   (ii) institusi pendidikan tinggi lain–
    (aa)  sama ada atau tidak ditubuhkan di bawah undang-undang 

bertulis lain; atau
    (bb) sama ada di dalam atau di luar Malaysia;
   (iii)  Universiti atau Kolej Universiti yang ditubuhkan di bawah Akta 555;
   (iv)  Universiti atau Kolej Universiti yang ditubuhkan di bawah Akta 

Universiti dan Kolej Universiti 1971;
   (v) Universiti atau Kolej Universiti lain–
    (aa)  sama ada atau tidak ditubuhkan di bawah undang-undang 

bertulis lain; atau
    (bb) sama ada di dalam atau di luar Malaysia;
   (vi) kampus cawangan; atau
   (vii)   badan profesional sama ada di dalam atau di luar Malaysia yang 

membawa kepada penganugerahan keanggotaan profesional 
badan profesional itu.

5.3 “kelulusan”
 Kelulusan secara bertulis.

5.4 “ketua eksekutif”
 Ketua eksekutif institusi pendidikan tinggi swasta.

5.5 “Ketua Pendaftar”
  Ketua Pendaftar institusi pendidikan tinggi swasta yang dilantik di bawah subseksyen 

3(1).

5.6 “kursus pengajian”
  Satu kursus atau suatu set kursus yang berkaitan yang membawa kepada penganugerahan 

sijil, diploma atau ijazah sesudah tamat mengikuti dengan jayanya kursus pengajian itu.

5.7 “pelajar”
  Seseorang pelajar berdaftar, selain pelajar di suatu institusi yang bersekutu dengan 

institusi pendidikan tinggi swasta, yang mengikuti kursus pengajian, pengajaran, latihan 
atau penyelidikan daripada apa-apa perihalan pada peringkat persediaan, praijazah, 
lepas ijazah atau lepas kedoktoran secara sepenuh masa atau sambilan dalam, oleh 
atau dari institusi pendidikan tinggi swasta itu, dan termasuklah pembelajaran jarak jauh, 
luar kampus, pertukaran dan pelajar tidak berijazah.

5.8 “pendidikan tinggi”
  Ajaran atau latihan mengenai atau pengajaran kursus pengajian yang membawa kepada 

penganugerahan sijil, diploma atau ijazah sesudah tamat mengikuti dengan jayanya 
kursus pengajian itu.

Tambahan Tafsiran

Bagi maksud garis panduan dan piawaian ini, tambahan tafsiran istilah adalah penambahan 
tafsiran selain daripada peruntukan Akta 555 dan Peraturan-Peraturan di bawahnya.

5.9 “Pembelajaran Secara Terbuka dan Jarak Jauh (ODL)”
  Peluang pembelajaran yang fleksibel dari segi akses dan pelbagai mod pemerolehan 

pengetahuan. 
 •  Fleksibel bermaksud pilihan yang tersedia bagi mendapatkan pendidikan di mana 

sahaja, bila-bila masa dan dengan apa cara sekalipun. 
 •  Akses bermaksud peluang yang diadakan untuk semua bagi membebaskan 

mereka dari kekangan masa dan tempat. 
 •  Pelbagai mod bermaksud penggunaan pelbagai sistem penyampaian dan sumber 

pembelajaran.  

6.    PIAWAIAN PENGAMBILAN PELAJAR ANTARABANGSA UNTUK 
DIPERAKU KEPADA KEMENTERIAN DALAM NEGERI

6.1  Piawaian Permohonan Baru bagi Pengambilan Pelajar Antarabangsa 

 6.1.1 Status IPTS
  6.1.1.1   IPTS hendaklah berdaftar dengan KPM dan masih mempunyai 

perakuan pendaftaran yang sah iaitu sekurang-kurangnya untuk 
tempoh enam (6) bulan pada tarikh permohonan dikemukakan.

 6.1.2 Status Kursus Pengajian Atau Program
  6.1.2.1   Semua kursus pengajian atau program yang ditawarkan kepada 

pelajar antarabangsa mestilah yang telah mendapat kelulusan dari 
KPM dan kursus tersebut telah mendapat akreditasi provisional 
(PA) atau akreditasi penuh (A). 

  6.1.2.2   IPTS perlu memastikan kursus pengajian atau program berstatus 
PA memperolehi A sebelum pelajar bergraduat.

  6.1.2.3   Kursus pengajian atau program yang ditawarkan kepada pelajar 
antarabangsa mestilah yang diluluskan dengan skim pengajian 
secara sepenuh masa kecuali kepada IPTS yang dibenarkan untuk 
menawarkan Pembelajaran Secara Terbuka dan Jarak Jauh (ODL).  

  6.1.2.4   IPTS yang ingin menawarkan kursus pengajian atau program 
jangka pendek kepada pelajar antarabangsa perlu mendapatkan 
kelulusan khas daripada Jabatan Pengajian Tinggi, KPM. KPM 
boleh menetapkan syarat tambahan ke atas IPTS dan pelajar 
antarabangsa daripada negara tertentu. Sebagai contoh pelajar 
antarabangsa yang menggunakan Bahasa Inggeris sebagai bahasa 
ibunda di negara asal tidak dibenarkan untuk mengambil kursus 
pengajian atau program jangka pendek Bahasa Inggeris di negara 
ini.

  6.1.2.5   Bilangan tenaga pengajar hendaklah mencukupi, mempunyai 
kualiti, berkelayakan dari segi akademik dan menepati keperluan 
Agensi Kelayakan Malaysia.

 6.1.3 Pengurusan dan Pentadbiran
  6.1.3.1   IPTS hendaklah mempunyai rekod pengambilan pelajar yang baik 

dari segi pematuhan undang-undang dan peraturan bertulis yang 
berkaitan dengan Akta Institusi Pendidikan Swasta 1996 [Akta 
555].

  6.1.3.2   IPTS yang mempunyai rekod pelanggaran undang-undang dan 
peraturan yang berkaitan dengan pendidikan tinggi swasta, 
kelulusan pengambilan pelajar antarabangsa tidak akan 
dipertimbangkan.

  6.1.3.3   IPTS hendaklah mempunyai kedudukan kewangan yang kukuh 
berdasarkan laporan penyata kewangan yang telah diaudit untuk 
tiga (3) tahun terakhir.

 6.1.4 Pengurusan dan Kebajikan Pelajar
  6.1.4.1   IPTS hendaklah mempunyai unit pengurusan pelajar antarabangsa 

dan digalakkan menyediakan pejabat khas yang tidak berkongsi 
dengan unit lain.

  6.1.4.2   IPTS hendaklah melantik pegawai tempatan yang mencukupi dan 
berkelayakan serta berpengetahuan untuk menguruskan hal ehwal 
pelajar antarabangsa.

  6.1.4.3   IPTS adalah bertanggungjawab untuk memaklumkan kepada setiap 
pelajar akan dasar atau prosedur pemulangan pelbagai yuran dan 
fi pengajian sebelum mereka berdaftar dengan institusi berkenaan. 
Sebagai contoh IPTS perlu menyediakan Buku Panduan Pelajar 
Antarabangsa yang mengandungi dasar kutipan dan pemulangan 
yuran yang jelas dan mudah difahami oleh pelajar.

  6.1.4.4   Kegagalan institusi berdaftar mematuhi dasar pemulangan yuran 
boleh menyebabkan kelulusan mengambil pelajar antarabangsa 
ditarik balik.

 6.1.5 Infrastruktur dan Kemudahan
  6.1.5.1   IPTS hendaklah menonjolkan imej sebagai sebuah pusat pengajian 

tinggi bertaraf antarabangsa. IPTS hendaklah mempunyai 
kemudahan pengajaran dan pembelajaran yang mencukupi dan 
kondusif.

  6.1.5.2   IPTS juga perlulah menyediakan pusat pelajar dan kemudahan 
rekreasi yang bersesuaian bagi kegunaan dan aktiviti kokurikulum 
pelajar.

  6.1.5.3   IPTS hendaklah mempunyai kawalan keselamatan yang baik dan 
berkesan.

  6.1.5.4   IPTS hendaklah mengurus serta menyelia kemudahan penginapan. 
IPTS perlu bertanggungjawab terhadap keselamatan pelajar yang 
tinggal di asrama, rumah atau pangsapuri sewaan di bawah 
seliaannya.

  6.1.5.5   Pelajar antarabangsa yang baru wajib tinggal di rumah penginapan 
yang disediakan oleh IPTS  untuk sekurang-kurangnya bagi tahun 
pertama pengajian. 

6.2  Piawaian Permohonan Pembaharuan bagi Pengambilan Pelajar 
Antarabangsa

 
 6.2.1 Kelulusan Pengambilan Pelajar Antarabangsa 
  6.2.1.1   Kelulusan pengambilan pelajar antarabangsa hendaklah 

diperbaharui sekurang-kurangnya dalam tempoh enam (6) bulan 
sebelum tamat tempoh kelulusan. Kegagalan IPTS mengemukakan 
permohonan pembaharuan akan menyebabkan IPTS tidak boleh 
merekrut pelajar antarabangsa apabila kelulusan KDN telah tamat 
tempoh. 

  6.2.1.2   Lawatan ke IPTS akan dilaksanakan sebelum perakuan oleh KPM 
dikemukakan kepada KDN.

  6.2.1.3   IPTS perlu memastikan bilangan pelajar tempatan berbanding 

pelajar antarabangsa adalah tidak melebihi nisbah 20:80 pada 
setiap masa.

  6.2.1.4   IPTS mempunyai komposisi pelajar antarabangsa yang terdiri 
daripada sekurang-kurangnya tiga (3) buah negara dan tidak 
tertumpu pada sebuah negara sahaja.

 6.2.2 Pertukaran Premis
  6.2.2.1    Bagi IPTS yang berpindah premis, kelulusan pengambilan pelajar 

antarabangsa yang sedia ada   akan diteruskan sekiranya premis 
yang baharu menepati piawaian yang ditetapkan oleh pihak 
Kementerian. (Rujuk Garis Panduan dan Piawaian Premis Institusi 
Pendidikan Tinggi Swasta).

 

 6.2.3 Kursus Pengajian Atau Program Tambahan
  6.2.3.1   Sekiranya terdapat kursus pengajian atau program tambahan 

yang hendak ditawarkan kepada pelajar antarabangsa, IPTS perlu 
mengemukakan permohonan kepada KPM untuk diperakukan ke 
KDN.

 6.2.4 Pengurusan dan Kebajikan Pelajar
  6.2.4.1   IPTS hendaklah mempunyai unit pengurusan pelajar antarabangsa 

dan digalakkan menyediakan pejabat khas yang tidak berkongsi 
dengan unit lain.

  6.2.4.2   IPTS hendaklah mempunyai pegawai yang mencukupi dan 
berkelayakan serta berpengetahuan untuk menguruskan hal ehwal 
pelajar antarabangsa.

  6.2.4.3   Kegagalan memulangkan pelbagai yuran dan fi pengajian yang 
menjadi hak pelajar boleh menyebabkan kelulusan pengambilan 
pelajar antarabangsa ditarik balik.

 6.2.5 Rekod dan Laporan Tahunan Pelajar Antarabangsa
  6.2.5.1   IPTS adalah bertanggungjawab menyimpan rekod pelajar 

antarabangsa termasuklah kehadiran dalam kelas.
  6.2.5.2   IPTS hendaklah mengemukakan Laporan Pelajar Antarabangsa 

kepada pihak KPM setiap suku tahun. Kegagalan IPTS 
mengemukakan Laporan Pelajar Antarabangsa membolehkan 
kelulusan merekrut pelajar antarabangsa ditarik balik.

  6.2.5.3   IPTS hendaklah mengeluarkan surat amaran kepada mana-mana 
pelajar yang gagal menghadiri kelas tiga (3) kali berturut-turut tanpa 
sebarang sebab. Sekiranya pelajar masih gagal menghadirkan diri 
setelah diberi amaran sebanyak tiga (3) kali, IPTS perlu membuat 
laporan polis serta memaklumkan kepada Jabatan Imigresen 
Malaysia (JIM) untuk membatalkan pas pelajar tersebut. 

  6.2.5.4   IPTS bertanggungjawab untuk melaporkan kepada KPM ke atas 
setiap perubahan pelajar antarabangsa seliaan mereka dari segi 
tempat belajar dan kediaman, kursus pengajian atau program yang 
diikuti, pencapaian dalam akademik dan kehadiran pelajar.

 6.2.6 Pengurusan Fail Pelajar Antarabangsa 
   Maklumat atau dokumen yang PERLU dimasukkan ke dalam fail pelajar 

antarabangsa adalah seperti berikut:

  6.2.6.1  Maklumat pelajar
    i. Profil pelajar dan maklumat keluarga
    ii. Surat tawaran kursus pengajian atau program
    iii.  Surat penerimaan tawaran kursus pengajian atau program
    iv. Surat pembiayaan tajaan (jika berkenaan)
    v. Resit pembayaran yuran
    vi.  Surat kelulusan pengendalian kursus pengajian atau program 

beserta yuran pengajian
    vii.  Bukti kewangan (jika tiada penaja) 

  6.2.6.2  Maklumat Pasport atau Pas Pelajar
    i. Salinan IMM14 (Borang Permohonan Pas Pelajar)
    ii.  Salinan pasport (semua muka surat perlu dicop) dan pelekat 

pas pelajar yang terkini
    iii.  Surat kelulusan individu (Approval For Foreign Student Studying 

In Malaysia)
    iv. Surat kelulusan pas pelajar 
    v. Resit bayaran pas pelajar
    vi. Personal Bond
  6.2.6.3  Maklumat akademik
    i. Takwim akademik
    ii. Laporan kehadiran (setiap semester)
    iii. Jadual waktu kelas
    iv. Keputusan peperiksaan atau transkrip setiap semester
    v.  Slip pendaftaran mata pelajaran bagi setiap semester
    vi. Salinan kelayakan akademik dari negara asal
  6.2.6.4  Lain-lain
    i.  Surat pelepasan daripada IPTS terdahulu atau asal (jika 

bertukar institusi)
    ii.  Salinan pengesahan penerimaan student handbook dan dasar 

pemulangan yuran
    iii. Surat-surat amaran atau sijil cuti sakit dan lain-lain
    iv.  Menyediakan kursus induksi atau orientasi dan dinyatakan di 

dalam takwim atau kalendar pengajian

 6.2.7 Nisbah Pelajar Antarabangsa Atau Tempatan
  6.2.7.1   IPTS perlu memastikan bilangan pelajar tempatan berbanding 

pelajar antarabangsa adalah tidak melebihi nisbah 20:80 pada 
setiap masa; dan

  6.2.7.2   Institusi perlu mempunyai komposisi pelajar antarabangsa yang 
terdiri daripada sekurang-kurangnya tiga (3) buah negara dan tidak 
tertumpu pada sesebuah negara.

7.     PIAWAIAN PERAKUAN PENOLAKAN DAN PENARIKAN BALIK 
KELULUSAN PENGAMBILAN PELAJAR ANTARABANGSA

Perakuan kelulusan pengambilan pelajar antarabangsa kepada institusi 
berdaftar boleh ditolak atau ditarik balik sekiranya:
 
7.1 Permohonan Baru
 7.1.1  IPTS mempunyai rekod pelanggaran undang-undang dan peraturan yang 

berkaitan dengan Akta 555. 
   Contoh: Menggunakan premis tambahan yang tidak diluluskan dan tidak  

didaftarkan oleh KPM serta mengenakan yuran pengurusan pelajar antarabangsa 
melebihi kadar yang diluluskan.

 7.1.2  Lokasi premis IPTS yang didapati tidak sesuai untuk mengambil pelajar 
antarabangsa. 

 7.1.3  Pihak IPTS tidak menyediakan kemudahan pengajaran dan pembelajaran 
yang kondusif serta tidak menggambarkan imej sebuah pusat pengajian tinggi 
bertaraf antarabangsa. 

7.2 Permohonan Pembaharuan
 7.2.1  IPTS gagal mengambil langkah sewajarnya dalam mengawal pelajar dari 

melakukan penyalahgunaan Pas Pelajar dan terlibat dalam kegiatan yang tidak 
sihat berdasarkan Laporan Penyalahgunaan Pas Pelajar daripada JIM dan 
Laporan Kesalahan Jenayah daripada Polis DiRaja Malaysia (PDRM).

 7.2.2  IPTS gagal melaporkan sebarang perubahan pelajar antarabangsa seliaan 
mereka dari segi tempat belajar dan kediaman, kursus pengajian atau program 
yang diikuti, kehadiran ke kelas dan pencapaian dalam akademik.

 7.2.3 Pengurusan pelajar antarabangsa yang lemah dan tidak sistematik.
 7.2.4  IPTS gagal mengawal selia tempat belajar dan kediaman pelajar antarabangsa. 
 7.2.5  Tidak menunjukkan bukti dan usaha dalam menjalankan promosi atau 

pemasaran bagi pengambilan pelajar antarabangsa di luar negara.
 7.2.6  Institusi tidak memenuhi nisbah peratusan bilangan pelajar tempatan kepada 

pelajar antarabangsa yang dibenarkan oleh KPM iaitu tidak melebihi 20:80.
 7.2.7  Perkara-perkara lain yang dirasakan bersesuaian oleh Ketua Pendaftar demi 

menjaga kepentingan IPTS dan pelajar antarabangsa. 

8.   TANGGUNGJAWAB INSTITUSI KEPADA PELAJAR ANTARABANGSA

8.1 Permohonan Pas Pelajar Antarabangsa 
 8.1.1  Setiap pelajar antarabangsa hendaklah mempunyai sumber kewangan yang 

mencukupi sepanjang tempoh pengajian atau latihan.
 8.1.2  IPTS hendaklah memastikan setiap pelajar asing yang membuat permohonan 

Pas Pelajar bagi melanjutkan pengajian ke negara ini perlu mempunyai bukti 
sokongan kewangan yang kukuh dan mencukupi bagi membiayai pelajar asing 
sepanjang tempoh keberadaan pelajar asing tersebut di negara ini.

 8.1.3  IPTS perlu memastikan pelajar berada di luar negara semasa membuat 
permohonan pas pelajar dan hanya dibenarkan untuk memasuki negara ini 
setelah permohonan diluluskan sahaja.

 8.1.4  Bagi pemegang pas tanggungan (dependent pass) berusia di bawah 18 tahun, 
pelajar boleh meneruskan pelajaran di bawah kemudahan kebenaran belajar 
dan tidak perlu memohon pas pelajar.

 8.1.5  Bagi pemegang pas tanggungan (dependent pass) berusia lapan belas (18) 
tahun ke atas, pelajar perlu memohon pas pelajar dan dipendekkan pas 
tanggungan. Pelajar tidak perlu keluar dari negara semasa permohonan dibuat.

 8.1.6  Pelajar IPTS yang ingin menyambung pengajian ke peringkat yang lebih tinggi 
boleh mengemukakan permohonan kepada pihak berkuasa yang dilantik oleh 
Kerajaan setelah menerima surat tawaran daripada IPTS yang ingin dimasuki 
tanpa perlu keluar dari negara.

 8.1.7  IPTS perlu melaporkan pelajar yang telah tamat pengajian kepada pihak 
berkuasa yang dilantik oleh kerajaan dalam tempoh sebulan daripada tarikh 
tamat pengajian.

8.2 Pemeriksaan Kesihatan dan Perlindungan Insurans 
  IPTS hendaklah memastikan pelajar antarabangsa menjalani pemeriksaan kesihatan 

dan memiliki insurans pelajar antarabangsa seperti yang telah ditetapkan oleh pihak 
berkuasa yang dilantik oleh Kerajaan.

8.3 Perpindahan Pelajar Antarabangsa dan Penamatan Pengajian 
  Pelajar antarabangsa boleh berpindah dari satu IPTS ke satu institusi berdaftar yang lain 

dengan syarat:
 8.3.1  Pelajar telah menerima surat tawaran daripada IPTS yang ingin dimasuki.
 8.3.2 Pelajar juga telah memperolehi pelepasan daripada IPTS sebelumnya.
 8.3.3  IPTS perlu mendapatkan sokongan daripada pihak berkuasa yang dilantik oleh 

Kerajaan sebelum perpindahan pelajar diluluskan oleh JIM.
 8.3.4  Pelajar perlu menamatkan sesuatu tempoh atau semester bagi program 

pengajian yang diikuti di institusi dia belajar.
 8.3.5  Bagi pelajar yang mengikuti pengajian di IPTS, permohonan pertukaran kursus 

pengajian di dalam IPTS yang sama juga perlu melalui pihak berkuasa yang 
dilantik oleh Kerajaan.

 8.3.6  Pelajar hanya dibenarkan bertukar institusi atau kursus pengajian sebanyak dua 
(2) kali sahaja dalam tahap pengajian yang sama (melibatkan tiga (3) institusi 
atau tiga (3) kursus pengajian yang berbeza).

 8.3.7  Pelajar antarabangsa yang gagal, diarah menamatkan pengajian dan 
dikehendaki pulang ke negara asal dalam masa tiga puluh (30) hari.

9.   PROSEDUR PERMOHONAN PENGAMBILAN PELAJAR 
ANTARABANGSA UNTUK DIPERAKU KEPADA KEMENTERIAN 
DALAM NEGERI (BARU ATAU PEMBAHARUAN)

 
 Pihak IPTS perlu mengemukakan borang permohonan bagi mengambil pelajar antarabangsa 
iaitu borang PPAB01(Pin.1/2008) bersama dokumen-dokumen berkaitan ke Unit Ekspatriat, 
Bahagian Pendaftaran dan Piawaian, Jabatan Pengajian Tinggi, Kementerian Pendidikan 
Malaysia.

10.1 Salinan perakuan pendaftaran institusi
 
10.2 Salinan perakuan pendaftaran syarikat
 
10.3 Salinan perakuan pendaftaran ketua eksekutif
 
10.4 Foto premis terkini (luar dan dalam)
 
10.5 Salinan surat kelulusan mengendalikan kursus pengajian atau program
  
10.6 Salinan sijil akreditasi (PA atau A)
 
10.7 Laporan kewangan tiga (3) tahun terakhir
  
10.8 Cadangan pelan atau strategi pemasaran
  
10.9 Dasar pemulangan yuran  

10.10 Buku Panduan Pelajar Antarabangsa
 
10.11 Takwim tahunan 

10.12 Struktur organisasi unit pelajar antarabangsa
 

10.     SENARAI SEMAK PERMOHONAN PENGAMBILAN PELAJAR  
ANTARABANGSA UNTUK DIPERAKU KEPADA KEMENTERIAN 
DALAM NEGERI (BARU ATAU PEMBAHARUAN)

11.   CARTA ALIR PERMOHONAN PENGAMBILAN PELAJAR 
ANTARABANGSA UNTUK DIPERAKU KEPADA KEMENTERIAN 
DALAM NEGERI (BARU ATAU PEMBAHARUAN) 

Menerima surat tidak 
diperaku daripada 
Kementerian Pendidikan 
Malaysia

Menerima surat perakuan 
daripada Kementerian 
Pendidikan Malaysia

Ya

Diperakukan?

Lawatan ke IPTS oleh wakil 
Kementerian Pendidikan Malaysia 

Terima makluman IPTS dilawati 

Kementerian Pendidikan Malaysia 
menerima dokumen permohonan 
dan proses

Tidak

Menghantar borang permohonan 
PPAB01(Pin.1/2008) dan dokumen 
berkaitan ke Kementerian Pendidikan 
Malaysia

Menyediakan dokumen 
permohonan yang lengkap 
mengikut senarai semak

Menerima surat kelulusan 
pengambilan pelajar 
antarabangsa daripada 
Kementerian Dalam Negeri

12.  TEMPOH PEMPROSESAN
 
 Permohonan akan diproses dan diselesaikan dalam tempoh empat puluh lima (45) hari bekerja. 

13.  TARIKH KUAT KUASA
 
Garis panduan dan kriteria ini berkuat kuasa bermula 27 November 2013.

14.  PENUTUP
 
 Garis panduan dan piawaian ini diharap dapat memberi panduan kepada IPTS yang telah dan 
bercadang untuk mengambil pelajar antarabangsa. Dengan memenuhi piawaian yang ditetapkan 
ini, akan merealisasikan hasrat Kementerian Pendidikan Malaysia menjadikan Malaysia sebagai 
hab kecemerlangan pengajian tinggi di peringkat antarabangsa.

PERTANYAAN 

Sebarang pertanyaan berkaitan dengan Garis Panduan dan Piawaian Pengambilan Pelajar 
Antarabangsa oleh Institusi Pendidikan Tinggi Swasta hendaklah dirujuk kepada: 

Bahagian Pendaftaran dan Piawaian
Pengurusan Pengajian Tinggi Swasta
Jabatan Pengajian Tinggi
Kementerian Pendidikan Malaysia 
Aras 5, No. 2, Menara 2
Jalan P5/6, Presint 5
Pusat Pentadbiran Kerajaan Persekutuan
62200 Wilayah Persekutuan Putrajaya
Tel: 03-8870 6000
Faks: 03-8870 6856

